
॥ માયાસ્તવમ્॥

॥ માયાસ્તવમ્॥
અથ માયાસ્તવમ્ ।
શૌનક ઉવાચ ।
શશિધ્વજો મહારાજઃ સ્તુત્વા માયાં ગતઃ કુતઃ ।
કા વા માયાસ્તુતિઃ સૂત ! વદ તત્ત્વવિદાં વર ! ।
યા ત્વત્કથા વિષ્ણુકથા વક્તવ્યા સા વિશુદ્ધયે॥ ૧॥
સૂત ઉવાચ ।
શૃણુધ્વં મુનયઃ સર્વે માર્કણ્ડેયાય પૃચ્છતે ।
શુકઃ પ્રાહ વિશુદ્ધાત્મા માયાસ્તવમનુત્તમમ્॥ ૨॥
તચ્છૃણુષ્વ  પ્રવક્ષ્યામિ યથાધીતં યથાશ્રુતમ્ ।
સર્વકામપ્રદં નૄણાં પાપતાપવિનાશનમ્॥ ૩॥
શુક ઉવાચ ।
ભલ્લાટનગરં ત્યક્ત્વા વિષ્ણુભક્તઃ શશિધ્વજઃ ।
આત્મસંસારમોક્ષાય માયાસ્તવમલં જગૌ॥ ૪॥
શશિધ્વજ ઉવાચ ।
ૐ હ્રીંકારાં   સત્ત્વસારાં વિશુદ્ધાં

બ્રહ્માદીનાં માતરં વેદબોધ્યામ્ ।
તન્વીં  સ્વાહાં ભૂતતન્માત્રકક્ષાં

વન્દે વન્દ્યાં દેવગન્ધર્વસિદ્ધૈઃ॥ ૫॥
લોકાતીતાં દ્વૈતભીતાં સમીડે

ભૂતૈર્ભવ્યાં વ્યાસસામાસિકાર્થૈઃ ।
નાનારૂપૈર્દેવતિર્યઙ્મનુષ્યૈ-

સ્તામાધારાં બ્રહ્મરૂપાં નમામિ॥ ૬॥
યસ્યા ભાસા ત્રિજગદ્ભાતિ ભૂતૈ-

ર્ન ભાત્યેતત્તદભાવે વિધાતુઃ ।
વિદ્વદ્ગીતાં કાલકલ્લોલલોલાં

લીલાપાઙ્ગીં   ક્ષિપ્તસંસારદુર્ગામ્॥ ૭॥

॥ માયાસ્તવમ્॥

પૂર્ણાં પ્રાપ્યાં દ્વૈતલભ્યાં શરણ્યા-
માદ્યે શેષે મધ્યતો યા વિભાતિ ।

કાલો દૈવં કર્મ સોપાધયો યે
તસ્યા તાસાં તાં વિશિષ્ટાં નમામિ॥ ૮॥

ભૂમૌ ગન્ધો રસતાપ્સુ પ્રતિષ્ઠા
રૂપં તેજસ્યેવ વાયૌ સ્પૃશત્વમ્ ।

ખે શબ્દો વૈ યચ્છિદાભાતિ નાના
તામાદ્યાં તાં વિશ્વરૂપાં નમામિ॥ ૯॥

સાવિત્રી ત્વં બ્રહ્મરૂપા ભવાની
ભૂતેશસ્ય શ્રીપતેઃ શ્રીસ્વરૂપા ।

શચી શક્રસ્યાપિ નાકેશ્વરસ્ય
પત્ની શ્રેષ્ઠા ભાસિ માયે ! જગત્સુ॥ ૧૦॥

બાલ્યે બાલા યુવતી યોવને ત્વં
વાર્દ્ધક્યે યા સ્થવિરા કાલકલ્પા ।

નાનાકારૈર્યાગયોગૈરૂપાસ્યા
જ્ઞાનાતીતા કામરૂપા વિભાસિ॥ ૧૧॥

વરેણ્યા ત્વં વરદા લોકસિદ્ધા
સાધ્વી ધન્યા લોકમાન્યા સુકન્યા ।

ચણ્ડી દુર્ગા કાલિકા કાલિકાખ્યા
નાનાદેશે રૂપવેશૈર્વિભાસિ  ॥ ૧૨॥

તવ ચરણસરોજં દેવિ દેવાદિવન્દ્યં
યદિ હૃદયસરોજે ભાવયન્તીહ ભક્ત્યા ।

extra line શુકકૃતમતિશુદ્ધં હૃત્સરોજે સ્મરન્તિ
શ્રુતિયુગકુહરે વા સંશ્રુતં ધર્મસમ્પત્

જનયતિ જગદાદ્યે સર્વસિદ્ધિન્ઽચ તેષામ્॥ ૧૩
માયાસ્તવમિદં પુણ્યં શુકદેવેન ભાષિતમ્ ।
માર્કણ્ડેયાદયવ્યાપિ સિદ્ધિં  લેભે શશિધ્વજઃ॥ ૧૪
કોકામુખે તપસ્તપ્ત્વા હરિં  ધ્યાત્વા વનાન્તરે ।
સુદર્શનેન નિહતો વૈકુણ્ઠશરણં યયૌ॥ ૧૫॥

ઇતિ શ્રીકલ્કિપુરાણેઽનુભાગવતે ભવિષ્યે તૃતીયાંશે
માયાસ્તવો નામ પઞ્ચદશોઽધ્યાયઃ ।

